Estas recomendacións serven de repaso diario sen abusar de enlaces de internet nin necesidade de imprimir.
Con este documento, cóbrense as necesidade básicas do alumnado de 6 ou 7 anos. Iso si, necesitarán que esteades algo pendentes deles, polo menos para darlle as indicacións de cada unha das rutinas e corrixilos.
Se en algo dubidades sacádeslle foto, gravación de audio ou vídeo e mandádesmo por correo.
As rutinas que están en vermello sería ben todos os días que houbese cole. As de negro de vez en cando, segundo a necesidade, pero polo menos 2 días a semana. En azul aquelas máis pintorescas que non serían tan necesarias.
O que se propón ó longo do libro dixital (funcionará de fío condutor) é orientativo e non posúe prazos. Está relacionado tamén con repaso de destrezas básicas, de vídeos anteriores e con temas de actualidade. Vou engadindo por se alguén se organiza pola súa conta para non quitar o que vexo útil e interesante.
Se ides gardando os Words, recoméndovos que vaiades eliminando o da semana anterior porque vounos ir completando. 

POSIBLES RUTINAS
19/4/2020 (irase actualizando...)

1. Onde facemos o traballo escrito?. Poñer nome, apelidos e data no traballo de cada día. Escribir un día en maiúscula e outro en minúscula, por exemplo. 
      Acordarse de vez en cando da data do seu nacemento. 
     Onde escribamos, separamos por material e día. Valería ter unha mesma libreta para todo. No colexio separamos matemáticas, escritos en galego e escritos en castelán; pero na casa podedes mesturar á vosa elección, sempre que se distingan cun encabezado:
Matemáticas: 13-4
Galego: 13-4
... por exemplo... e escribimos o que necesitemos nese día, ou aquelo no que haxa dificultade.
2. Ir ó calendario para situarse na data que estamos. Escribina de formas diferentes cada dia: usando maiúsculas, minúsculas, nome e número do mes, en galego e en castelán...
     Se, por exemplo, é martes, que outros martes hai en todo o mes de abril?
    Se hoxe é martes 13, mañá será..., pasado mañá será...
     Sen mirar, o número que está antes do 13 é o..., dous días despois será o..., se lle sumamos 10 días estaremos no...
3. Marcamos acontecementos non calendario: o día do libro 23 de abril, cumpleanos de coñecidos... E despois preguntar, cantos días faltan para...?
[image: https://i0.wp.com/png-calendar.com/wp-content/uploads/2018/03/Abril-2020-Calendario-Bonito.png?fit=774%2C580]
4. Ciencias. Consultar https://www.meteogalicia.gal/web/inicio.action
    Imos mirando onde localizarnos (pouco a pouco), que tempo nos toca (mañá, tarde, noite), que tempo fai ó norte, ó sur, ó leste (este, matizar), o óeste...
     Se queremos, contrastamos con:
 http://www.aemet.es/es/eltiempo/prediccion/espana?a=pb
    Tamén, terémonos que situar e contrastaremos se as predicións son as mesmas.
     Google Earth e Google Maps pódenvos valer para tamén situar ou buscar sitios coñecidos... investigando aos poucos...e viaxando dende a casa...
     Podemos revisar fotos que teñamos na casa, de revistas... para analizar os elementos da paisaxe. 
    Tamén facer as vosas propias composicións: podemos debuxar, poñer pegatinas ou recortes de animais con diferentes características, ambientar diferentes climatoloxías, elementos...:
Proposta de exemplo: hoxe vou a representar “A Carixa” un día de verán.
Elementos naturais: río, monte, animais propios de diferentes características...
Elemento humanos: parque, pontes, bar...
Ceo despexado ou case, árbores con folla
Podedes empregar diferentes texturas e material: algodón, palillos, cartóns, diferentes tipos de papel que haxa pola casa...
Aproveitade, e ese posible debuxo dedicarédesllo a un amigo ou familiar que queirades recordar ou felicitar.

5. Lecturas axeitadas para a súa idade (lecturas que se propoñen no traballo semanal, dos libros de texto (calquera deles), outras que teñades.... o que sexa): facerlle preguntas sobre a historia, sobre o significado de algunhas palabras por se non as marcaron, cales son as personaxes, qué nomes son os máis importantes, plasmar nun debuxo aquilo que identifique o qué leron, ditarlle algunha oracións que eles mesmo leran antes e copiar un anaquiño.
     Tamén intentaremos que lean en silencio nalgún momento.
     Os libros de texto podédelos consultar tal e como se di no libro dixital. Empregade só as lecturas, posto que os novos contidos e actividades esperarán en función da perspectiva de volver ás aulas.
     Buscade... xa que estamos na semana do Día do Libro, igual podedes rescatar algún libro da casa que fose dalgún familiar cando era pequeno e podédelo usar... 
     Facede gravacións de voz para intentar valorar como creedes que saíu a entoación... xogade a crear programas de radio: Hoxe imos falar sobre... hoxe vamos a contar o conto de...
6. Repasar o abecedario. Podedes facer un se tedes tapóns de plástico. Se facedes letras de sobra podedes formar palabras e así repasar algunha letra onde fallen recurrentemente. Eu dígolle que a J e Y non as teñen que usar en galego cando escriban. Así que podédeslle facer unha marquiña.
[image: https://tse2.mm.bing.net/th?id=OIP.Nk_FJ_Ez4VQLH5ex24tvLAHaEK&pid=Api&P=0&w=306&h=173]
7. Escoller cada día unha lista de palabras (nomes) con algo en común e que sexan singulares ou plurais: verduras, cores, froitas... (podedes alternar idioma e usar os contidos de sociais e naturais: elementos da paisaxe, partes do corpo...). Facemos unha lista de 6 palabras (máis ou menos) e intentamos ordenadas segundo o abecedario. Empregar a primeira letra como referencia. Se vedes que o fan ben seguir coas seguintes...
     Aproveitamos esta lista diaria para repasar as letras liosas: c, z, rr, qu, g, gu, gü...(ver libros primeiro trimestre como base).
8. Esas palabras que escribimos non teñen artigo. Son palabras soltas que se chaman nomes: probamos a poñerlle o artigo oralmente e dicir se son masculino/feminino, singular/plural.
    Poñémoslle un adxectivo despois. Tamén oralmente.
Logo escribimos mínimo tres oracións con algunhas delas (?! tamén). Unha oración diferénciase dunha frase en que leva verbo, o que pasa e que eles aínda non deron o que era, así que frase e oración son o mesmo de momento.
Exemplo: se facemos unha lista de comida saudable...
“acelgas, tomate, piña, laranxas, dourada, peitugas”
“Comerei dourada con tomate. Gústame moito ese prato! Farémolo hoxe?” 
En castelán póñense os signos ó principio e ó final: ¡!  ¿?
Todo o que sexa escribir debe ir supervisando o agarre.
     Entón: cantas oracións hai? (hai tantas como puntos); cantas palabras ten cada oración?; escoller a palabra máis longa e a máis curta e separala en sílabas cun guión, como se lle ensinaras a ler a un amigo pequeno que teñas.
     O tema de diferenciar sílabas e palabras líaos moito. Para ler é interesante distinguir as sílabas, pero para escribir ás veces equivócanse e separan mal palabra por pensar en sílabas. Haberá que traballalo pouco a pouco... Eu dígolle que cando non lle cabe unha palabra nunha liña a escriban mellor enteira na seguinte.
     Con post-it (ou outros papeis), podedes anotar en cada un palabras para formar frases cando se xunten. Logo, podedes cortar cada pos-it para separar en sílabas. Mellor usar maiúsculas para que as letras estean más separadas e sexa mellor de cortar.
9. Facer unha composición escrita básica: carta sinxela a un amigo, un correo electrónico, inventar unha conversación con alguén por WastsAap, unha pequecha obra de teatro para algúns bonecos seus... Como moito unha carilla dunha libreta pequena...
10. Tamén, con tapóns ou outro material, podemos poñer números e signos e simular operacións pequenas ó azar. Resolver empregando a técnica ou truco que lle mellor lles vaia, intentando que non necesiten contar todos os números. Se sumamos 18 máis 2, non empezar a contar dende o un, contar dous a partir do 18.
     Se temos moitos tapóns (ou anacos de papel, o que sexa) podemos facer a serie numérica ata onde cheguedes. No caso de avanzar contidos diríavos que ata 100... pero de momento... iso queda á vosa elección.
Aquí hai algunhas ideas que, podedes ampliar e complicar ata o número que cheguen os nenos, xa que son propostas moi básicas. 
https://youtu.be/rHTM_-b0F6E
11. Podedes facer unhas táboas numéricas para usar do xeito dun tableiro tamén para operacións que nos permiten os números dos dados (ver imaxes de máis abaixo e tamén adxuntas no material). Empezaron a usalas na clase.  Se temos unha ficha no 31 e lle sumamos 6 irán contando cunha ficha. Pouco a pouco que non teñan que marcar cada casiña coa ficha e o vaian contando mentalmente. 
     Gañará o que chegue antes a 100 (o 79 que foi o último número que vimos pero as decenas redondas todas). Se se cae nunha cifra das decenas debemos retroceder 9: subimos un posto vertical como se fose 10 e logo avanzamos un (truco de sumar 9)
     Cada un que o adapte segundo a competencia matemática de cada neno ou o que se vos ocorra. Podedes inventar cada familia un xogo propio.
     Cando caemos nun número podemos escribir como se lee nunha pizarra ou no soporte escrito que empreguedes.
     Podemos pintar cada fila dunha cor, así identificamos a familia do 10, do 20... 
     Se lle pedimos que conten de 10 en 10 teñen que avanzar en vertical, e xa daría o número resultante. En horizontal sería avanzando ou retrocedendo outras cifras. Se sumamos 14, baixamos un posto e e logo avanzamos en horizontal os 4 que faltan.
[image: F:\TITORÍA\MATERIAL CORONAVIRUS\números.jpg]

Tamén están marcados os números que se escriben con unha palabra ou con tres. 
     Recordade que matemáticas mellor  falar en castelán por se lían.... Iso si, quen poida, non estaría mal que tamén o dixeran en galego oralmente.
12. Os nenos tamén teñen na clase uns palillos con todos os números representados (99). Teñen que ter 9 grupiños de 10 palillos atados e logo 9 palillos soltos. Eles xa o fixeron na clase.
     É unha forma de ver os números e as cantidades. Pódense empregar para todo tipo que operacións que viron ata o de agora. Tedes os libros de referencia.
     Outro material que podemos ter na cociña pódenos axudar a enfocar o significado dos números a diferentes ámbitos: termómetro, reloxo de conta atrás para a preparación de platos, pesas e outros utensilio para medir.... sempre e cando nos permitan incidir nun número sen afondar moito noutros términos que poidan ser confusos (diferencia de gramo e kilo... por exemplo). Si podemos ir pensando paquetes de 1 quilo, ou botellas de 1 litro... pero todo moi intuitivo de momento. Empregando o que temos a man...
13. Problemas matemáticos. Aquí resúmese a comprensión lectora e a matemática. Dos que se proporcionan ou busquedes vos. É máis interesante que os adaptedes á vida diaria dos nenos. Pódense acompañar de algún debuxo.
Se usamos, por exemplo, algún produto da cociña: cantos espaguetes teño que empregar para esta receita se me din que necesito 3 decenas? Tamén de forma oral.
14. Atar os cordóns.
15. Uso correcto dos UTENSILIOS E MODAIS NA MESA. Podemos engadir o que colocar ou recoller ben as súas cousas ou as que lle mandades, xa que ás veces na clase... colocar o material ou recoller convértese nunha odisea... jeje
[bookmark: _GoBack]16. Actividades concretas que se propoñan no traballo semanal. De momento non son obrigatorias.  A idea é que escollades o que vexades útil... podedes facer un horario para a semana...non tería sentido que volo dera eu xa que non estou nas vosas casas. Marcade as rutinas, e logo completades coas suxerencias que aparecen no libro. Sería interesante ir potenciando o uso do ordenador. 


AQUELAS ACTIVIDADES QUE VAIAN DESTINADAS A ALGÚNS NENOS EN CONCRETO ENVIARANSE DIRECTAMENTE AOS CORREOS ELECTRÓNICOS. PERO ESTAS RUTINAS SON ADAPTABLES A TODO TIPO DE RITMOS DE TRABALLO.

